
Ta' GużE' CARDONA 

Liii-Poeta A... wara li smajtu 

jikkommenta fuq xi poeżija 

tiegħu. 

Tfajla rżina 
X'int tistenna 
FI-isbaħ żmien tal-poeżija? 

Jekk jien qrajt xewqatek sewwa 
Qiegħda tnin 
B'xenqiet moħbija; 
Qiegħda tgħix mitlufaf'ħolma 

Kollha bews, ħlewwiet il-ġenna, 

Fejn in-niket qatt ma jirfes ... 
Kollox tieba... kollox benna ... 
Oh kemm għad iddum tistenna 
Din is-saltna bla tithenna ... 
Ibqa' ittama, 
Tfajla ħelwa, 
Fiż-żmien sbejjaħ taż-żgħożija .. , 
Iżda meta tikber bħali 
U ssib baħħ fuq l-art madwarek: 
Jinsewk ħbiebek, 
Jidbiel ġmielek 
L-ilwien igħibu minn ta' nwarek 
U bil-lift jittektek xag~rek! 
Meta fi-aħħar taqta' jiesek; 

Hajt il-kenn ma ssibx minn niesek ... 
Tiddisprax u tfarrakx rasek ... 
Haddem rasek, 
Mara għaqlija, 
Mhux tard wisq jekk tieħu għalija ... 
Int qist l-hena barranija, 
Jien tgħallimt l'hi ġewwinija, 
Tfawwar biss mill-poeżija! 


